
	1. Գագիկ Աշոտի Վարդանյանին պարտադիր զինվորական ծառայությունից ազատելու մասին Հայաստանի Հանրապետության կառավարության որոշման նախագծով (այսուհետ՝ Նախագի) նախատեսվում է շարքային կազմի պարտադիր զինվորական ծառայությունից ազատել Գագիկ Աշոտի Վարդանյանին (ծնվ.՝ 1996 թվականի հունիսի 13-ին, հաշվառման հասցեն՝ քաղ. Երևան, Նոր-Արեշ 15 փող., 3 շենք, բն. 20):
Նախագծին կից ներկայացված հիմնավորման համաձայն՝ Գագիկ Վարդանյանը Երևանի Կոմիտասի անվան պետական կոնսերվատորիայում անվճար ուսանելու ընթացքում ստացել է տարկետում, որից հետո ՀՀ կառավարության 2018 թվականի ապրիլի 12-ի N 457-Ն որոշման պահանջների համաձայն՝ 2019 թվականի հուլիսի 4-ի N 825-Ա որոշմամբ ստացել է տարկետում՝ մինչև 2021 թվականի ամառային զորակոչը, իսկ 2021 թվականի հուլիսի 29-ի N 1218-Ա որոշմամբ՝ մինչև 2022 թվականի ամառային զորակոչը:
Այս առումով հարկ ենք համարում անդրադառնալ հետևյալ իրավական կարգավորումներին.
«Զինվորական ծառայության և զինծառայողի կարգավիճակի մասին» օրենքի 21-րդ հոդվածի 5-րդ մասի համաձայն՝  Սույն հոդվածով չնախատեսված այլ հիմքով քաղաքացին կարող է բացառիկ դեպքերում ազատվել պարտադիր զինվորական ծառայությունից՝ Հայաստանի Հանրապետության կառավարության որոշմամբ՝ Հայաստանի Հանրապետության կառավարության սահմանած  կարգով: 
Նույն օրենքի 22-րդ հոդվածի 5-րդ մասը սահմանում է, որ  Գիտության, կրթության, մշակույթի, արվեստի և սպորտի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում կարող է տրվել նաև Հայաստանի Հանրապետության կառավարության որոշմամբ՝ Հայաստանի Հանրապետության կառավարության սահմանած կարգով և պայմաններով: 
Հայաստանի Հանրապետության կառավարության 2019 թվականի փետրվարի 15-ի N 89-Ն որոշման հավելվածի 2-րդ կետի 1-ին ենթակետի համաձայն՝ սույն կարգի կիրառման իմաստով բացառիկ դեպքեր են համարվում քաղաքացուն մշակույթի և արվեստի բնագավառներում գործունեության համար Հայաստանի Հանրապետության կառավարության կողմից նախկինում տարկետում տրված լինելու և այդ բնագավառներում քաղաքացու կողմից Հայաստանի Հանրապետության կառավարության 2018 թվականի ապրիլի 12-ի N 457-Ն որոշման համաձայն նշանակալի նվաճումներ ունենալու հանգամանքները:
Հայաստանի Հանրապետության կառավարության 2018 թվականի ապրիլի 12-ի N 457-Ն որոշմամբ հաստատված կարգի 7-րդ կետի համաձայն՝ Սույն կարգի 6-րդ կետում նախատեսված պայմանները բավարարող քաղաքացուն Հայաստանի Հանրապետության կառավարության որոշմամբ տարկետում տրվում է երկու տարի ժամկետով, սակայն ոչ ավելի, քան մինչև քաղաքացու 26 տարին լրանալու օրը:
Այս առումով հարկ է նկատի ունենալ ՀՀ կառավարության 2021 թվականի հուլիսի 29-ի թիվ 1218-Ա որոշման 2-րդ կետի դրույթները, համաձայն որոնց՝ Մշակույթի և արվեստի բնագավառում նշանակալի նվաճումներ ունեցող քաղաքացի Գագիկ Աշոտի Վարդանյանին շարքային կազմի պարտադիր զինվորական ծառայության 2021 թվականի ամառային զորակոչից տարկետում է տրվել մինչև 2022 թվականի ամառային զորակոչը:
Հետևապես, վերը նշված իրավանորմերի հիման վրա պետք է արձանագրել, որ ՀՀ կառավարության 2019 թվականի փետրվարի 15-ի թիվ 89-Ն որոշմամբ հաստատված հավելվածի 2-րդ կետի 1-ին ենթակետում հստակ սահմանված է, որ քաղաքացուն բացառիկ դեպքերում պարտադիր զինվորական ծառայությունից ազատելու հիմք է հանդիսանում 26 տարին լրացած քաղաքացուն մշակույթի և արվեստի բնագավառներում գործունեության համար Հայաստանի Հանրապետության կառավարության կողմից նախկինում տարկետում տրված լինելու և այդ բնագավառներում քաղաքացու կողմից Հայաստանի Հանրապետության կառավարության 2018 թվականի ապրիլի 12-ի N 457-Ն որոշման համաձայն նշանակալի նվաճումներ ունենալու հանգամանքը: Մինչդեռ, ներկայացված Նախագծից պարզ է դառնում, որ Գագիկ Աշոտի Վարդանյանի 26 տարին լրանում է 2022 թվականի հունիսի 13-ին: 
[bookmark: _GoBack]Ոստի գտնում ենք, որ ներկայացված Նախագիծը լրացուցիչ պարզաբանման և հիմնավորման կարիք ունի՝ հաշվի առնելով «Զինվորական ծառայության և զինծառայողի կարգավիճակի մասին» օրենքի 21-րդ հոդվածի 5-րդ մասի, Հայաստանի Հանրապետության կառավարության 2019 թվականի փետրվարի 15-ի N 89-Ն որոշման հավելվածի 2-րդ կետի 1-ին ենթակետի և Հայաստանի Հանրապետության կառավարության 2018 թվականի ապրիլի 12-ի թիվ 450-Ն որոշմամբ հաստատված հավելվածի 7-րդ կետի կարգավորումները:
	Ընդունվել է
«Զինվորական ծառայության և զինծառայողի կարգավիճակի մասին» ՀՀ օրենքի 19-րդ հոդվածի 1-ին մասի համաձայն՝ «Պարտադիր զինվորական ծառայությունը կազմակերպվում է զորակոչի միջոցով։ Զորակոչի ենթակա են 18 տարին լրացած արական սեռի քաղաքացիները` մինչև 27 տարին լրանալը, ...»: 
ՀՀ կառավարության 2018 թվականի ապրիլի 12-ի                  N 457-Ն որոշմամբ հաստատված կարգի 7-րդ կետի համաձայն՝ ՀՀ կառավարության որոշմամբ տարկետում տրվում է երկու տարի ժամկետով, սակայն ոչ ավելի, քան մինչև քաղաքացու 26 տարին լրանալու օրը: Հետևաբար, քաղաքացի Գագիկ Աշոտի Վարդանյանին ՀՀ կառավարության 2021 թվականի N 1218-Ա որոշման համաձայն տարկետում է տրվել 2021 թվականի ամառային զորակոչից մինչև 2022 թվականի ամառային զորակոչը, այսինքն մինչև վերջինիս 26 տարին լրանալը, որն էլ լրանում է 2022 թվականի հունիսի 13-ին: Նշեմ, որ շարքային կազմի պարտադիր զինվորական ծառայության 2022 թվականի ամառային զորակոչը հայտարարվել է ՀՀ կառավարության 2022 թվականի ապրիլի 15-ի N 513-Ն որոշմամբ, որի 1-ին կետի համաձայն՝ «Հայտարարել 2022 թվականի ապրիլի 18-ից մինչև հուլիսի 31-ը ներառյալ Հայաստանի Հանրապետության արական սեռի այն քաղաքացիների շարքային կազմի պարտադիր զինվորական և այլընտրանքային ծառայությունների ամառային զորակոչը (այսուհետ՝ 2022 թվականի ամառային զորակոչ), որոնց 18 տարին լրանում է մինչև 2022 թվականի հունիսի 30-ը ներառյալ, ինչպես նաև այն քաղաքացիների, որոնց շարքային կազմի պարտադիր զինվորական ծառայության զորակոչից       նախկինում տրված տարկետումը դադարում է մինչև 2022 թվականի հունիսի 30-ը ներառյալ:
  Հետևաբար, հաշվի առնելով նշյալ օրենսդրական կարգավորումները, քաղաքացի Գագիկ Աշոտի Վարդանյանը ենթական է պարտադիր զինվորական զորակոչի 2022 թվականի ամառային զորակոչի ընթացքում:
Բացի այդ, ՀՀ կառավարության 2019 թվականի փետրվարի 15-ի N 89-Ն որոշմամբ հաստատված կարգի 2-րդ կետի 1-ին ենթակետի համաձայն՝ քաղաքացուն պարտադիր զինվորական ծառայությունից ազատելու բացառիկ հիմք է համարվում՝ 26 տարին լրացած քաղաքացուն մշակույթի և արվեստի բնագավառներում գործունեության համար ՀՀ կառավարության կողմից նախկինում տարկետում տրված լինելու և այդ բնագավառներում քաղաքացու կողմից ՀՀ կառավարության 2018 թվականի ապրիլի           12-ի N 457-Ն որոշման համաձայն նշանակալի նվաճումներ ունենալու հանգամանքները:
Հետևաբար, հիմք ընդունելով վերոգրյալ օրենսդրական կարգավորումները, ՀՀ կառավարության 2019 թվականի փետրվարի 15-ի N 89-Ն որոշմամբ հաստատված կարգի 2-րդ կետի 1-ին ենթակետի պահանջների համաձայն մշակվել և շրջանառվել է «Գագիկ Աշոտի Վարդանյանին պարտադիր զինվորական ծառայությունից ազատելու մասին ՀՀ կառավարության որոշման նախագիծը:



	1. Նախագիծն անհրաժեշտ է համաձայնեցնել ՀՀ պաշտպանության նախարարության հետ:
	Ընդունվել է
Նախագիծը միաժամանակ ներկայացվել է նաև ՀՀ պաշտպանության նախարարություն

	2. ՀՀ պաշտպանության նախարարություն

	08.06.2022թ.

	
	N ՊՆ/510/2767-2022


	2022 թվականի մայիս 19-ի Ձեր N 01/18.2/11145-2022 գրության առնչությամբ հայտնում եմ, որ «Գագիկ Աշոտի Վարդանյանին պարտադիր զինվորական ծառայությունից ազատելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:

	

Ընդունվել է



